
1.
Опис на состојбите во областа и дефинирање на проблемот

1.1 Опис на состојбите 
По 12 години од имплементацијата на пензиската реформа се направи детална анализа на досегашните резултатите. Анализата ги опфати законските решенија донесени во минатото, процесите и фискалните импликации на двостолбниот пензиски систем. Неспорен е трендот на растечкиот дефицит на Фондот на пензиското и инвалидското осигурување на Македонија кој од 2008 до 2017 година се зголемил за 150%, поради донесување на несоодветни законски решенија (намалување на стапки на придонес, ад хок зголемување на пензии, ослободување од плаќање на придонеси и сл.). Исто така, анализата покажа нееднаквост на пензиите на сегашните и идните пензионери и нерамноправна распределба на осигурениците (работниците) во двостолбниот пензиски систем. Сите овие фактори пропратени со стареењето на населението во РМ имплицираат структурни прилагодувања во пензискиот систем.

1.2 Причини за проблемите кои се предмет на разгледување 
Неспорен е трендот на растечкиот дефицит на Фондот на пензиското и инвалидското осигурување на Македонија кој од 2008 до 2017 година се зголемил за 150%, поради донесување на несоодветни законски решенија (намалување на стапки на придонес, ад хок зголемување на пензии, ослободување од плаќање на придонеси и сл.). Исто така, анализата покажа нееднаквост на пензиите на сегашните и идните пензионери и нерамноправна распределба на осигурениците (работниците) во двостолбниот пензиски систем. Сите овие фактори пропратени со стареењето на населението во РМ имплицираат структурни прилагодувања во пензискиот систем.

2. 
Цели на предлог регулативата
Со предлог измените се врши промена на критериумот за распределба во задолжителниот II столб со воведување на јасен критериум за членство во II столб – датум на раѓање. Со измените се предлага овој критериум на прво вработување да се замени со година на раѓање (ЕМБГ), односно сите лица кои се родени по 1 јануари 1967 и се помлади од 40 години должни да се зачленат во втор пензиски столб. Со ваквиот критериум се исклучуваат од членство во втор пензиски столб лицата кои се постари од 40 години. Пресекот за членство врз основа на возраст е направен бидејќи вториот столб функционира по принципот на капитализација на средствата од придонес, за што потребно е подолг рок на инвестирање на средствата заради нивно оплодување и за обезбедување на достоинствена пензија и пензија која нема да биде помала споредбено со пензијата која членот би ја добил како осигуреник само од прв пензиски столб. За повозрасната категорија на осигуреници е пократок работниот век и со тоа и пократок е рокот за инвестирање и оплодување на средствата. Од членството во вториот столб се исклучуваат осигурениците кои се со стаж на осигурување со зголемено траење поради краткиот период на осигурување и раното пензионирање. Постојните заменски стапки за пресметка на пензија не кореспондираат со учеството на придонесот кој го плаќа осигуреникот. Постојните заменски стапки не се праведни и се на штета на членовите во вториот столб. Се врши зголемување на заменските стапки за членови на двостолбниот пензиски систем. Едновремено се врши прилагодување на заменските стапки за членовите во првиот столб. Со предложените измени и дополнувања се предлага пензиите да се усогласуваат два пати годишно на 1 јануари и 1 јули секоја година според пораст на трошоците на живот, а доколку бруто домашниот производ во претходната година има реален пораст повеќе од 4% ќе може да се изврши и дополнително усогласување.

3.
Можни решенија (опции)

3.1 Опис на решението „не прави ништо“
Во изминатиот 17 годишен период извршени се сигнификантни законски измени со сериозни последици врз првично поставената пензиска реформа. Имено:

- извршено е намалување на пензиските придонеси како фундаментален влезен инпут во системот

- стапките на економски раст не кореспондираат со претпоставените

- демографските услови се изразено влошени, и отсуствува опис на населението како клучен инструмент за проверка на фактите и генерирање на соодветни заклучоци

- како резултат на краткорочни политички одлуки, воведени и имплементирани се активни мерки за вработување кои се директно дивергентни со базичните принципи на пензискиот систем

- како резултат на процесот на намалување на административните постапки (Регулаторна гилотина 2007-2011) елиминирани се некои од основните механизми за успешна евиденција на осигурениците на социјалниот систем и

- имплементирани се неекономски механизми за зголемување на пензиите кои паралелно со намалувањето на кадровскиот и оперативен капацитет на ПИОМ, влијаат на зголемување на дефицитот на ПИОМ, дополнително со објективниот дефицит, како резултат на воведувањето на повеќестолбниот систем и транзиционите трошоци како последица.

Во отсуство на реформата ќе продолжи континуирано да расте дефицитот во Фондот на ПИОМ што подразбира издвојување на се поголеми средства од Буџетот на РМ, а воедно ќе се соочиме и со проблем на редовна исплата на идни пензии.
Опис на можните решенија (опции) за решавање на проблемот
- зголемување на возраста за остварување право на старсона пензија

- изедначување на возраста за маж и жена за остварување право на старсона пензија 

- зголемување на стапките на придонес за 30%

-  промена на формулата за пресметка на пензијата од државниот пензиски фонд и значително намалување на заменските стапки

- воведување на одредба за престанок на усогалсување ана пензиите наза период од 3 години.

4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 




ДА
4.2
Фискални влијанија 




ДА   
4.3 Социјални влијанија 
ДА  
Со предложените решенија ќе се овозможи:

· - стабилизација на пензискиот систем без подигнување на старосната граница 
· рамноправност меѓу сегашни и идни пензионери
Доколку останат постојните решенија ќе продолжи континуирано да расте дефицитот во Фондот на ПИОМ што подразбира издвојување на се поголеми средства од Буџетот на РМ, а воедно ќе се соочиме и со проблем на редовна исплата на идни пензии.
4.4
Влијанија врз животната средина 





НЕ
4.5
Административни влијанија и трошоци – 

а) трошоци за спроведување 

б)трошоци за почитување на регулативата 
5.
Консултации

5.1 Засегнати страни и начин на вклучување

Министерство за труд и социјална политика, Министерство за фининасии, Фонд на пензиското и инвалидското осигурување на Македонија, МАПАС, пензиски друштва, синдикати.

5.2
Преглед на добиените и вградените мислења 

5.3
Мислењата кои не биле земени предвид и зошто
6. 
Заклучоци и препорачано решение

6.1Споредбен преглед на позитивните и негативните влијанија на можните решенија (опции)

-воведување нов критериум за членство во задолжително пензиско осигурување. Задолжително се зачленуваат во втор пензиски столб сите осигуреници кои се родени по 1 јануари 1967 година и се помлади од 40 години на денот на нивното пристапување во задолжителното пензиско и инвалидско осигурување. 
- зголемување на заменските стапки за членови во вториот столб за 1/3 или за 33%, односно од 0,86% (жена) за секоја година стаж на осигурување на 1,14% и од 0,75% (маж) на 1%;
- прилагодување на заменските стапки за секоја година пензиски стаж навршен по 1 јануари 2019 година;

- усогласувањето на пензиите два пати годишно од 1 јанауари и 1 јули секоја година според процентот на порастот на индексот на трошоците на живот.Во случај кога порастот на трошоците на живот се со негативен предзнак, не се врши усогласување на старосната пензија. Исто така се предлага дополнително усогласување доколку бруто домашниот производ во претходната година има реален пораст повеќе од 4%.
- тековните членови на задолжителните пензиски фондови родени пред 1 јануари 1967 година, да им прекине членството во задолжителните пензиски фондови и да се вратат во осигурување само во прв пензиски столб;
- уредување на статусот на вработените во Фондот на пензиското и инвалидското осигурување на Македонија со воведување категории на работни места, начинот на утврдување на платата;
- додавање на категорија на осигуреници вработени во Оперативно техничка Агенција и Агенцијата за разузнавање.
-Без зголемување на заменските стапки за членови во вториот столб за 1/3 ќе се предизвика нереални ниски пензии кои членовите на двостолбниот пензиски систем ќе ги добиваат од Фондот на ПИОМ.
-Без промена на условите за членство во вторуот пензиски столб нема да може да започне стабилизирање на пензискиот систем во целина, е потенцијална замена на постоечкиот критериум за евиденција на осигурениците во системот на ЗКФПО.

- без промена на начинот на усогласување на пензиите ќе се предизвика дополнителен фискален трошок во Фондот на ПИОМ и разлики во пензиите на сегашните и идните пензионери;
- без регулирање на статусот на вработените во Фондот на ПИОМ и начинот на определување на платата односно без усогласување со Законот за административни службеници, се постапува спротивно на сегашните законски решенија дека вработените имаат статус на административни службеници, но немаат соодветен регулиран статус и платата не се определува согласно тој статус.

6.2
Ризици во спроведувањето и примената на секое од можните решенија (опции)
- Со воведување нов критериум за членство во задолжително пензиско осигурување ќе се воведат деловни процеси за имплементацијата на ова решение. Потребно е измена во софтверските деловни процеси во Фондот на ПИОМ и МАПАС. 
-  Со зголемување на заменските стапки за членови во вториот столб ќе се зголемат расходите на Фондот на ПИОМ во делот на исплата на пензиии за период.

- Со законско уредување на враќање на членовите од втор во прв столб ќе има нови деловни процеси кои треба да бидат уредени со промени во софтверот на Фондот на ПИОМ и МАПАС.

 -Доколку Законот не се усогласи со Законот за административни службеници во однос на статусот на вработените ќе се имплементација на систематизација и исплата на плати спротивно на законските прописи.

Со 
6.3 Препорачано решение со образложение
Се препорачува Законот за пензиското и инвалидското осигурување да се измени со воведување нов критериум за членство во задолжително пензиско осигурување. Се врши зголемување на заменските стапки за членови во вториот столб за 1/3 или за 33%, односно од 0,86% (жена) за секоја година стаж на осигурување на 1,14% и од 0,75% (маж) на 1%. Се врши прилагодување на заменските стапки за секоја година пензиски стаж навршен по 1 јануари 2019 година.Усогласувањето на пензиите два пати годишно од 1 јанауари и 1 јули секоја година според процентот на порастот на индексот на трошоците на живот.Во случај кога порастот на трошоците на живот се со негативен предзнак, не се врши усогласување на старосната пензија. Исто така се предлага дополнително усогласување доколку бруто домашниот производ во претходната година има реален пораст повеќе од 4%.Уредување на статусот на вработените во Фондот на пензиското и инвалидското осигурување на Македонија со воведување категории на работни места, начинот на утврдување на платата;
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области
Да потребно е да се донесат измени и дополнувања на следните закони и тоа: Законот за задолжително капитално финансирано пензиско осигурување и Закон за придонеси од задолжително социјално осигурување.
7.2
Потребни подзаконски акти и рок за нивно донесување

Правилник за внатрпена организиација и систематизација во Фондот на ПИОМ.
7.3 Органи на државната управа, државни органи и други органи надлежни за спроведување
Министерство за труд и социјална политика, Фонд на пензиското и инвалидското осигурување на Македонија, Агенција за супервизија на капиталното финансирано пензиско осигурување (МАПАС).

7.4 Активности за обезбедување на ефикасно спроведување на предлогот на закон
За ефикасно спроведување на Предлог на законот, истиот ќе биде објавен на веб страната на Министерството за труд и социјална политика по неговото објавување во Службен весник на РМ. 
8.
Следење и евалуација

8.1 Начин на следење на спроведувањето 

Следењето ќе биде спроведено од страна на Министерството за труд и социјална политика , Фондот за пензиското и инвалидското осигурување на Македонија и Агенција за супервизија на капиталното финансирано пензиско осигурување (МАПАС
8.2 Евалуација на ефектите од предлогот на закон и рокови 
Ефектите од предлог законот ќе се однесуваат на:
·  стабилизација на пензискиот систем без подигнување на старосната граница 
· рамноправност меѓу сегашни и идни пензионери
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:


                                                                                            ______________________                                    ______________________________






         потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:                      2018 година                                
                                                  Мила Царовска






_____________________ 

                                                    потпис на министерот 
